
39. Plenarna sjednica Savjetodavnog odbora Konvencije za zaštitu pojedinaca s obzirom na automatsku obradu ličnih podataka (T-PD), Strasbourg, 19.-22.11.2019.

39. Plenarna sjednica Savjetodavnog odbora Konvencije za zaštitu pojedinaca s obzirom na automatsku obradu podataka održala se od 19. do 22. novembra 2019. u Strasbourgu. Na Sjednici su učestvovali predstavnici državnih tijela za zaštitu podataka, Europski supervizor za zaštitu podataka, stručni naučnici, te posmatrači. 

Jedna od tema Sjednice bila je modernizacija Konvencije 108, kao i pristupanje i ratifikacija moderniziranoj Konvenciji 108+ i njenom Dodatnom Protokolu. Predstavljen je dokument vezan za evaluaciju i popratne mehanizme prema Konvenciji 108+, te su mišljenja i stavovi na nacrt dokumenta proslijeđeni T-PD Birou na razmatranje na predstojećem 49. Sastanku T-PD Biroa. 

Tema koja je bila najaktuelnija bila je umjetna inteligencija, te su predstavljene Smjernice o umjetnoj inteligenciji i zaštiti podataka. Ad hoc Odbor za umjetnu inteligenciju (CAHAI) zadužen je da ispita izvodivost i potencijalne elemente na osnovu savjetovanja širokog spektra učesnika, oblikovanje i primjenu umjetne inteligencije zasnovane na standardima Vijeća Europe o ljudskim pravima, demokratiji i vladavini zakona. Smjernice predstavljaju trenutno stanje u ovom polju, te predstojeće izazove i moguće pravne lijekove. 

Univerzitetski ekspert i predstavnik Centra za informatičko istraživanje predstavili su svoje izvještaje o profiliranju i niz prijedloga koji se odnose na ažuriranje Preporuke o profiliranju iz 2010(13). 

Predstavnica Platforme Defend Digital Me (https://defenddigitalme.com/) predstavila je izvještaj o „Zaštiti podataka djece u edukativnim sistemima“, dok je istraživačica sa Oxfordskog univerziteta, predstavila informatički aspekt aplikacija i načina njihovog kreiranja, obzirom na činjenicu da se djeca upuštaju i u takve zadatke pri kojima ne razmatraju zaštitu podataka kao jedan od ključnih faktora.

Članovi Odbora imali su jedinstvenu priliku učestvovati na Octopus konferenciji koja je ispitivala potrebne dosljednosti između Konvencije 108+ i drugog dodatnog Protokola uz Budimpeštansku konvenciju. Direktor Instituta za međunarodno istraživanje kriminalističke politike (IRCP) prezentovao je „Nacrt mišljenja na privremeni tekst i obrazloženje nacrta Drugog dodatnog protokola Budimpeštanske konvencije o kibernetičkom kriminalu (ETS 185) o direktnom objavljivanju podataka o pretplatnicima i izvršavanju naloga treće strane za ubrzanu proizvodnju podataka“. Odbor je usvojio navedeno Mišljenje i proslijedio na dalje razmatranje Sekretarijatu Odbora Konvencije o kibernetičkom kriminalu Vijeća Europe. Tokom Radionice „Zaštita podataka i krivično pravosuđe: šta su problemi“ predstavljen je režim privatnosti za drugi dodatni Protokol i Budimpeštansku konvenciju.

Od ostalih novosti i aktivnosti bitno je spomenuti da je Konvenciji 108, od 01.09.2019. pristupio i Maroko kao 55. potpisnica Konvencije 108, izabran je novi član T-PD Biroa, Eduardo Bertoni (Argentina), te je pokrenut novi, drugi ciklus Stefano Rodota nagrade.

Ispred Agencije za zaštitu ličnih podataka u BiH na sjednici je prisustvovala stručna saradnica istražitelj-projektant iz Sektora za međunarodnu saradnju i odnose s javnošću.

